
Edgenta NXT dan Disrupt-X Menganjurkan: ‘Cracking IoT Conference 
Chapter 2' 

 
Terokai Potensi Pendigitalan & IoT daripada Pakar-pakar dari Seluruh Dunia 

 

KUALA LUMPUR, 22 Mei – UEM Edgenta Berhad (“UEM Edgenta” or the “Company”), syarikat 

Pengurusan Aset dan Penyelesaian Infrastruktur yang terkemuka di rantau ini, melalui anak 

syarikatnya, Edgenta NXT akan menganjurkan 'Cracking IoT Conference Chapter 2', sebuah 

persidangan yang bertujuan untuk berkongsi dengan lebih lanjut mengenai inovasi dan penemuan 

daripada Internet of Things (“IoT”) di Pusat Konvensyen KL pada 13 Jun 2023. 

 

Anjuran bersama rakan kongsi perniagaan, Disrupt-X, pemain teknologi digital global utama, dan 

TEKTELIC Communication, pembekal utama penyelesaian IoT End-to-End serta Edgenta NXT, 

acara ini akan mengumpulkan pakar-pakar terkemuka dalam bidang IoT dari seluruh dunia bagi 

membincangkan potensinya yang luas melalui perkongsian pengetahuan mengenai kemajuan 

teknologi terbesar di dunia. IoT, yang merupakan rangkaian peranti yang berhubung antara satu 

sama lain dan boleh mengumpul, menghantar, dan memproses data tanpa bantuan manusia, 

dianggap sebagai satu perubahan yang mengagumkan untuk masa depan. 

 

Disrupt-X, sebuah syarikat teknologi global terkemuka yang terkenal dengan penyelesaian bandar 

pintar, aplikasi-aplikasi bagi industri, pengangkutan dan penjagaan kesihatan, bekerjasama dengan 

Edgenta NXT untuk merungkai potensi dan penggunaan IoT dengan untuk kemajuan dunia. Ia juga 

bertujuan untuk mencapai aspirasinya dengan mengoptimumkan penggunaan sumber seperti tenaga 

dan air, berusaha untuk penjimatan kos dan mengurangkan impak terhadap alam sekitar. 

 

Usaha Edgenta NXT bersama Disrupt-X ini adalah berikutan daripada kejayaan persidangan 

pertamanya yang telah berlangsung di Dubai tahun lalu, yang juga adalah sejajar dengan matlamat 

UEM Edgenta bagi sentiasa mencari cara baru untuk meningkatkan tawaran perniagaan yang 

dipandukan oleh kemajuan teknologi bagi membolehkan masyarakat bersedia bagi masa hadapan 

yang lebih baik. 

 

"UEM Edgenta percaya bahawa IoT akan dapat memberikan manfaat yang besar melalui alokasi 

sumber yang cekap. Oleh itu, kami yakin peranti IoT seperti peralatan pintar dan robot industri akan 

dapat membantu mengurangkan beban dengan mengautomatikkan tugasan dan proses yang 

sebaliknya memerlukan tenaga manusia," kata Syahrunizam Samsudin, Pengarah Urusan/Ketua 

Pegawai Eksekutif UEM Edgenta. 

 

"Kami bercadang untuk menyatukan pakar-pakar terbaik dalam bidang IoT bagi ‘Cracking IoT 

Conference Chapter 2’ sejajar dengan matlamat utama kami bagi membantu para peserta 

menemukan potensi dunia yang terhubung dan berinteraksi melalui pertukaran idea dan 

pengetahuan terbaik. Kami percaya persidangan ini akan memberikan peluang yang baik bagi 

pengguna awal, syarikat-syarikat baharu, para pembangun, dan ahli strategis IoT untuk saling belajar 

dan menjalinkan hubungan yang bernilai," tambahnya. 

 

"Kami melihat potensi yang sangat besar untuk peranti IoT di masa hadapan yang dapat 

meningkatkan kecekapan dan kualiti produk serta perkhidmatan, mengurangkan kos operasi, dan 

meningkatkan keuntungan perniagaan dan organisasi. Oleh itu, kami yakin dengan peningkatan 

penggunaannya dalam sektor kesihatan, pengurusan aset, penyelenggaraan bangunan, pendidikan, 

pertanian, keselamatan dan pengalaman pelanggan yang lebih baik, kerana sifat interaktif dan 

menariknya itu," tambahnya. 

 

Berpandukan visi 'Edgenta of the Future 2025', Syarikat percaya pada peningkatan peranan peranti 

IoT dalam membuat keputusan kerana ianya mampu menghasilkan dan menganalisis jumlah data 

yang besar serta memberikan pandangan berharga dan maklumat yang boleh diambil untuk 

membuat keputusan bagi sesuatu tindakan di pelbagai sektor perniagaan. 

 

Persidangan 'Cracking IoT Chapter' yang pertama telah diadakan tahun lalu di Dubai, Emiriah Arab 

Bersatu ("UAE"). Dikendalikan sebagai acara IoT terbesar di Timur Tengah dan Afrika Utara, 

persidangan ini dianjurkan bersama Intel Corporation dan telah mengumpulkan 300 eksekutif C-Suite 

di UAE yang berpeluang berkongsi idea dan pengetahuan bersama lebih daripada 40 pemimpin 

global dalam bidang IoT. 

 

 

Untuk menerima jemputan, sila layari https://crackingiot.com/chapter-2/.  

 

Mengenai Disrupt-X: 

Sebagai peneraju inovasi penyelesaian IoT global terkemuka, Disrupt-X menyediakan penyelesaian 

pintar bagi pelbagai industri dan komited untuk menyokong pertumbuhan teknologi dan pendigitalan 

melalui pembangunan penyelesaian pintar sejak penubuhannya pada tahun 2018. Penyelesaian 

pintar plug-and-play yang inovatif bagi pelbagai industri telah membantu penjimatan kos dengan 

mengurangkan pembaziran dan meningkatkan kecekapan. Ciri utama Disrupt-X adalah menyediakan 

integrasi yang lancar bagi sistem sedia ada yang digunakan. Salah satu inovasinya adalah melalui 

platform awan IoT Disrupt-X di mana ianya menguruskan kemasukan dan keluar kenderaan dengan 

mengesan plat nombor tanpa memerlukan RFID atau tiket letak kereta. 

 

-Tamat- 

 

Mengenai UEM Edgenta Berhad 

UEM Edgenta (www.uemedgenta.com) adalah syarikat Pengurusan Aset dan Penyelesaian Infrastruktur terkemuka di rantau ini dan anak 

syarikat UEM Group. Disenaraikan di Pasaran Utama Bursa Malaysia Securities Berhad (KLSE: EDGENTA), kepakaran kami meliputi 

bahagian Healthcare Support dan Property & Facility Solutions, serta Infrastructure Services yang merangkumi penyelesaian untuk lebuh 

raya dan rel, termasuk pengurusan projek dan perkhidmatan kejuruteraan menerusi OPUS Consultants. 

 

Berpandukan visi 'Edgenta of the Future 2025', rangkaian menyeluruh perkhidmatan perniagaan UEM Edgenta didorong oleh kemajuan 

teknologi sepanjang kitaran hayat aset perniagaan termasuk perundingan, perolehan & perancangan pembinaan, operasi & 

penyelenggaraan, serta pengoptimuman, pemulihan dan naik taraf. Penyelesaian digital merentasi pelbagai industri meletakkan UEM 

Edgenta sebagai peneraju untuk menjadi Syarikat Penyelesaian Berdaya Teknologi dengan tumpuan pada penjagaan kesihatan menjelang 

2025. 

 

UEM Edgenta mempunyai kehadiran operasi di Malaysia, Singapura, Indonesia, Taiwan, Emiriah Arab Bersatu dan Kerajaan Arab Saudi. 

